
S.N.Ələkbərovun “Şöhrət”  
ordeni ilə təltif edilməsi haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 109-cu maddəsinin 23-cü 

bəndini rəhbər tutaraq qərara alıram:
Azərbaycan Respublikasında dövlət qulluğunda səmərəli fəaliyyətinə 

görə Sahib Nurəddin oğlu Ələkbərov “Şöhrət” ordeni ilə təltif edilsin.

İlham ƏLİYEV 
Azərbaycan Respublikasının Prezidenti

    Bakı şəhəri, 10 yanvar 2022-ci il

Prezident İlham Əliyev Koreya 
Respublikasının Azərbaycanda yeni təyin 
olunmuş səfirinin etimadnaməsini qəbul edib

Sonra Azərbaycan 
 Prezidenti İlham Əliyev 
səfirlə söhbət etdi. Prezident 
İlham Əliyev ölkələrimiz 
 arasında əlaqələrin möhkəm 

təməllər üzərində quruldu-
ğunu bildirərək, müstəqillik 
illərində münasibətlərimizin 
çox uğurla inkişaf  etdiyini 
vurğuladı. Dövlətimizin 

başçısı Azərbaycanla Ko-
reya Respublikası arasında 
uzun illər müxtəlif sahələrdə 
fəal əməkdaşlığın həyata 
keçirildiyini bildirdi,  siyasi 

əlaqələrin inkişafından 
məmnunluğunu ifadə etdi. 
Bu baxımdan, Koreyanın 
yüksək səviyyəli rəsmilərinin 
Azərbaycana səfərlərinin 
münasibətlərimizin inkişa-
fına töhfə verdiyini bildirdi. 
Prezident İlham Əliyev 
iqtisadi sahədə əməkdaşlığa 
toxunaraq, Koreyanın bir 
çox şirkətinin ölkəmizdə 
müxtəlif sahələrdə, o 
cümlədən, infrastruktur və 

inşaat layihələrində uğurla 
iştirak etdiklərini vurğuladı. 
Dövlətimizin başçısı birgə 
investisiya sahələrinin, 
ixrac-idxal əməliyyatlarının 
artırılmasının,  insanlar 
arasında təmasların 
genişləndirilməsinin 
əhəmiyyətinə toxundu. 
Prezident İlham Əliyev 
əlaqələrimizin bundan 
sonra da inkişaf edəcəyinə 
əminliyini ifadə etdi.

Səfir Li İn-Yonq son 30 il 
ərzində Azərbaycan Res-
publikası ilə Koreya Respub-
likası arasında əlaqələrin 
inkişaf etdiyini vurğulayaraq, 
iqtisadi əməkdaşlığın və 
insanlar arasında əlaqələrin 
ölkələrimizin  potensialına 

uyğun olaraq daha da 
möhkəmləndirilməsinin vacib-
liyini bildirdi və səfir fəaliyyəti 
dövründə bu istiqamətdə 
səylərini əsirgəməyəcəyini 
qeyd etdi.

Görüşdə Azərbaycanın 
işğaldan azad olunmuş 

ərazilərində həyata keçirilən 
bərpa və yenidənqurma 
işlərində Koreya şirkətlərinin 
mümkün iştirakı ilə bağlı fikir 
mübadiləsi aparıldı.

AZƏRTAC

Qarabağda bərpa layihələri  
uğurla icra edilir
Azərbaycan Prezidenti İlham 

Əliyev ölkədə iqtisadi 
islahatların sürətləndirilməsi 

ilə yanaşı, işğaldan azad olunan 
ərazilərimizə “Böyük qayıdış”ın ən 
yüksək səviyyədə təmin edilməsi 
üçün bu torpaqlarda bütün dünyanı 
heyrətə gətirən layihələr reallaşdırır. 
Dövlətimizin başçısının imzaladığı 
“Azərbaycan Respublikasında 
iqtisadi rayonların yeni bölgüsü 
haqqında” Fərmandakı yeni bölgüyə 
14 iqtisadi rayon sırasında Qarabağ 
və Şərqi Zəngəzur iqtisadi rayonlarının da adlarının salınması, Zəngəzur 
dəhlizinin açılması, kommunikasiya xətlərinin bərpası istiqamətində mühüm 
addımlar atılması da düşməndən təmizlənən torpaqların tezliklə yeni görkəm 
alacağından xəbər verir. 

Artıq bir ildir ki, Qarabağ və Şərqi 
Zəngəzurda işğalçının dağıtdığı, xaraba 
qoyduğu yaşayış sahələrində genişmiqyası 
bərpa-quruculuq işləri gedir, bütün torpaqlar-
da həyat bərpa olunur. Hazırda bu ərazilərdə 
infrastrukturun yaradılması, vaxtilə mövcud 
olan magistralların yenidən qurulması və 
yeni yolların çəkilməsi mühüm önəm da-
şıyır. Çünki bu sahənin inkişafı şəhər və 
kəndlərin salınmasını, məskunlaşmanın 
gerçəkləşdirilməsini sürətləndirir. 

Deputat seçildiyim Füzuli rayonunun 
nümunəsi bunu aydın göstərir. Ötən ilin 
oktyabr ayında Füzuli şəhərinin təməl daşının 
qoyulması mərasiminin keçirilməsi, rayonun 
nəqliyyat infrastrukturun formalaşdırılması 
istiqamətində layihələrin icrasının diqqət 
mərkəzində saxlanılması, Füzuli və Şuşa 
şəhərlərini birləşdirən yeni avtomobil yolunun 
inşası, istifadəyə verilən Zəfər yolu, Füzuli-
Hadrut, Füzuli-Horadiz-Cəbrayıl-Ağbənd av-
tomobil magistralı, eyni zamanda, Horadizlə 
Zəngilanı birləşdirəcək dəmir yolu xəttinin 
tikintisi burada bərpa işlərinə xüsusi önəm 
verilməsinin bariz ifadəsidir. 

Onu da vurğulayım ki, Füzuli şəhərinin 
Baş planına uyğun olaraq, ilkin yaşayış 
məhəlləsinin tikintisi nəzərdə tutulub. Eyni 
zamanda, Dövlətyarlı kəndində “Ağıllı kənd”in 
inşası istiqamətdə artıq işlərə başlanılıb.

Füzuli iqtisadi baxımdan böyük potensi-
ala malikdir. İşğala qədər rayonda taxılçılıq, 
pambıqçılıq, üzümçülük yüksək sürətlə 
inkişaf edir, xüsusilə taxıl və üzüm istehsalın-
da respublika üzrə diqqətçəkən göstəricilərin 
əldə olunması nəzərə çarpırdı. 

Hazırda həmin torpaqların istifadəsinə 
dair araşdırmalar aparılır. Biz də bu rayonda 
daha çox taxılçılığın inkişafına xüsusi önəm 
verilməsini təklif edirik. Yaxın gələcəkdə 
taxıla tələbin dünya bazarında daha da arta-
cağını nəzərə alsaq, bu məsələnin prioritetliyi 
daha çox diqqət çəkər. Beləliklə, bu amilin 
diqqət mərkəzində saxlanılması ilə yerli isteh-
salın artırılmasında Füzuli rayonunu xüsusi 
paya sahib ola bilər. 

Yeri gəlmişkən, burada məskunlaşma ilə 
bağlı da bəzi fikirlərimi çatdırmaq istərdim. 
Belə ki, Füzulidə ilkin məskunlaşmanın 
Dövlətyarlı kəndində olacağı gözlənilir. Çünki 
orada “Ağıllı kənd” layihəsi uğurla həyata 
keçirilir. Rayonun digər ərazilərində də 
tikinti, abadlıq-quruculuq tədbirlərinin sürətlə 
həyata keçirilməsi yaxın gələcəkdə Füzulidə 

bütünlüklə məskunlaşmaya başlanılacağını 
deməyə əsas verir. 

İşğaldan azad edilən rayonların 
bərpasından danışarkən, bir məqamı da qeyd 
etmək istərdim. Bildirim ki, bu il düşməndən 
təmizlənən ərazilərimizdə sahibkarlığın inki-
şafı üçün yeni imkanlar yaranacaq, həm yerli, 
həm də xarici investisiyaların cəlb edilməsi 
sürətlənəcək. Şübhəsiz ki, bu məsələ 
bütövlükdə işğaldan azad olunan ərazilərdə 
iqtisadiyyatın formalaşması və Azərbaycan 
iqtisadiyyatına inteqrasiyası baxımından ha-
zırlanan xüsusi konsepsiyada da öz ifadəsini 
tapacaq. Həmin konsepsiyada yerli və 
xarici biznes üçün güzəştlərin, o cümlədən, 
təşviqedici vergi güzəştlərinin tətbiq edilməsi 
nəzərdə tutulur. 

Artıq işğaldan azad olunmuş 
ərazilərimizdə sənaye parklarının yaradılması 
istiqamətində işlər intensiv şəkildə reallaşır. 
Bu da sahibkarlar üçün yeni investisiya im-
kanları və dövlət tərəfindən birmənalı şəkildə 
güzəştlərin tətbiq edilməsi anlamına gəlir. Bu 
istiqamətdə fəaliyyətlər getdikcə gücləndirilir. 

Xatırladım ki, Vətən müharibəsində əldə 
edilən parlaq zəfərdən sonra işğaldan azad 
olunan ərazilərdə bərpa işlərinə başlayarkən, 
yerli sahibkarların burada reallaşdırılacaq 
layihələrə cəlbi məsələsi prioritet istiqamət 
kimi qarşıya qoyuldu. Düşməndən təmizlənən 
torpaqların illik, təxminən, 5 milyard mana-
ta yaxın dəyər yaratmaq potensialı oldu-
ğunu nəzərə alsaq, burada iş adamlarına 
nə qədər böyük ehtiyac duyulduğu aydın 
təsəvvür edilər. Əslində isə vurğuladığım 
həmin məbləğ Azərbaycan iqtisadiyyatının, 
təxminən, 10 faizinə yaxın bir göstəricidir. 
Bu, onu göstərir ki, Qarabağ və Şərqi 
Zəngəzurda böyük iqtisadi potensial var və 
həmin imkanların reallaşması isə sahibkarla-
rın bu ərazilərdə iqtisadiyyatın qurulmasında 
birbaşa iştirakından asılıdır. 

Ona görə də bütövlükdə ölkədə həyata 
keçirilən sahibkarlığın inkişafı ilə bağlı 
siyasət, o cümlədən, yeni vergi güzəştlərinin 
tətbiq edilməsi, özəl maliyyə resurslarından 
çıxış imkanlarının artırılması, işğaldan azad 
olunan ərazilərimizdə bu prosesin daha in-
tensiv şəkildə həyata keçirilməsi 2022-ci ildə 
özəl sektorun daha da tərəqqisi üçün yeni 
imkanlar yaradacaq.

Vüqar BAYRAMOV, 
Milli Məclisin deputatı

Azərbaycan –Türkiyə: Həmrəyliyimizin zəfəri
Dünya Azərbaycanlılarının Həmrəylik Günü planetin bütün 

bölgələrində yaşayan və fəaliyyət göstərən soydaşlarımız 
tərəfindən təntənəli şəkildə qeyd edilir. Xatırladaq ki, 

1991-ci il dekabrın 16- da ulu öndər Heydər Əliyevin sədrliyi ilə 
keçirilən Naxçıvan Muxtar Respublikası Ali Məclisinin iclasında 
31 dekabrın dünya azərbaycanlılarının həmrəylik bayramı kimi 
qeyd olunması haqqında qərar qəbul edildi. Bu gün dünyada 
və ölkəmizdə baş verən prosesləri təhlil etdikcə belə bir 
əhəmiyyətli qərarın qəbulunu ulu öndərimizin uzaqgörənliyinin 
və müdrikliyinin növbəti təsdiqi kimi dəyərləndirmək olar. 

Müstəqilliyini yenidən  qazanmış 
bir dövlətin həm ölkə daxilində 
vətəndaş həmrəyliyinə, həm də 
müxtəlif səbəblərdən Vətəndən 
uzaqda – ayrı-ayrı ölkələrdə 
məskunlaşmış həmvətənlərimizin 
bir bayraq altında səfərbər edilərək, 
həmrəyliyinə nail olmaqda məqsəd 
dövlətin gücünə əlavə güc qatmaq 
idi. Beynəlxalq aləmə Azərbaycan 
həqiqətlərinin çatdırılmasında, 
eləcə də, erməni diasporunun 
və onları dəstəkləyən qüvvələrin 
ölkəmizə qarşı uzun illər ərzində 
apardığı çirkin siyasətin qarşısının 
alınmasında, yaşadıqları ölkələrdə 
Azərbaycanın yüksək səviyyədə 
tanınmasında xaricdəki yaşayan 
azərbaycanlıların mühüm rolu var. 
Bu mənada, ümummilli liderimiz 
Heydər Əliyev 31 Dekabr Dünya 
Azərbaycanlılarının Həmrəylik Gü-
nünün təsis edilməsi ilə kifayətlənə 
bilməzdi. Ulu öndərimizin tapşırığı və 
rəhbərliyi ilə 2001-ci il 9-10 noyabr-
da dünya azərbaycanlılarının birinci 
qurultayı keçirildi. Məhz bu qurultay-
dan sonra dünya azərbaycanlılarının 
həmrəyliyinin və səfərbərliyinin təməli 
qoyuldu. Həmin qurultayda iştirak 
edən müasir dövlətimizin qurucusu-
nun parlaq nitqi isə həm ölkəmizdə, 
həm də xaricdə yaşayan hər bir 
azərbaycanlının gələcək fəaliyyəti 
üçün yol xəritəsi oldu. Bunun-
la da Heydər Əliyev həm dünya 
azərbaycanlılarının mənəvi atası, 
həm də milli birliyimizin ideoloqu, 
təbliğatçısı və təşkilatçısı oldu. 

Qurultayda dünya azərbaycanlıları 
ilə işin əlaqələndirilməsi üçün 
 xüsusi Milli Koordinasiya Şurası 

yaradılsa da, ulu öndər xaricdə 
yaşayan azərbaycanlılarla işin 
institutsional mexanizmlərlə həyata 
keçirilməsi, daha doğrusu, onların 
təşkilanlanması məqsədilə diaspor 
üzrə xüsusi dövlət qurumu yaratdı. 
Belə ki, ümummilli liderimizin fərmanı 
ilə 2002-ci il 5 iyul tarixində xaricdə 
yaşayan soydaşlarımızla əlaqələrin 
genişləndirilməsi və inkişaf etdirilməsi 
məqsədilə Xarici Ölkələrdə Yaşayan 
Azərbaycanlılarla İş üzrə Dövlət 
Komitəsi yaradıldı. 

Ölkəmizdə diaspor fəaliyyəti də 
bütün sahələr kimi dövlətimiz və 
dövlət başçımız tərəfindən ildən-ilə 
təkmilləşdirilir. “Xaricdə yaşayan 
azərbaycanlılarla bağlı dövlət siyasəti 
haqqında” Qanunun qəbul edilməsi 
ilə bu problemin həllinin hüquqi 
tənzimlənməsi də öz təsdiqini tapıb. 
Ulu öndərimiz  hansı xarici ölkədə 
olursa-olsun, səfər proqramının 
ağırlığına  baxmayaraq, mütləq həmin 
ölkədə yaşayan azərbaycanlılarla 
görüşər, onların problemləri ilə 
maraqlanar, tövsiyə və tapşırıqlar 
verərdi. Beləliklə, 31 Dekabr – Dünya 
Azərbaycanlılarının Həmrəylik Günü 
milli birlik və həmrəylik ənənəsinə və 
zəruri ehtiyaca çevrildi. Bu gün fəxrlə 
deyə bilərik ki, həmvətənlərimizin ya-
şadığı 70-dən çox ölkədə bu bayram 
yüksək səviyyədə qeyd edilərək, 50 
milyondan çox azərbaycanlını tək 
bayraq altında birləşdirir.

2003-cü ildən respublikamıza 
rəhbərlik edən Prezident İlham Əliyev 
xaricdə yaşayan azərbaycanlılarla 
sıx əlaqə yaratmağı daiım diqqət 
mərkəzində saxlayıb. Həmin vaxtdan 
indiyədək dövlətimizin xarici siyasəti, 

azərbaycançılıq ideyaları, xalqımızın 
multikultural və tolerantlıq dəyərləri 
beynəlxalq aləmdə, eləcə də, yaşa-
dıqları ölkələrdə yüksək səviyyədə 
təbliğ və təqdir edilir. Bütün bunlarla 
bərabər, möhtərəm Prezidentimizin 
sərəncamı ilə Bakıda 8 fevral 2006-
cı ildə dünya azərbaycanlılarının II 
qurultayı keçirildi. Bunun davamı 
olaraq, ölkə başçısının 6 iyul 2018-
ci il tarixli fərmanı ilə Diasporla İş 
üzrə Dövlət Komitəsinin tabeliyində 
Azərbaycan Diasporuna Dəstək 
Fondu yaradıldı. Diaspor fəaliyyətində 
həmvətənlərimizin və Azərbaycanın 
dostlarının xidmətlərinin 
qiymətləndirilməsi, onların dövlət 
tərəfindən təltif edilməsi məqsədilə 
Azərbaycan Respublikasının xüsusi 
medalı təsis edildi.

Xüsusilə qeyd etmək lazım-
dır ki, həmvətənlərimiz yaşadıq-
ları ölkələrdə yüksək səviyyədə 
təşkilatlanmışdır. Bu gün Azərbaycan 
diaspor təşkilatları xalqımıza və 
qardaş Türkiyəyə qarşı düşmənçilik 
və əsassız torpaq iddialarının, yalanla 
yoğrulmuş erməni ideologiyasının ifşa 
olunmasında və qarşısının alınma-
sında ardıcıl və sistemli mübarizə 
aparırlar. Bunun məntiqi davamı 
olaraq, iki yüz ildən artıq müddətdə 
Azərbaycan və Türkiyəyə qarşı fitnə-
fəsad hazırlayan dünya erməniliyinə 
qarşı mübarizədə hər iki ölkənin 
xaricdə yaşayan vətəndaşlarının, 
eləcə də, Azərbaycan və Türkiyəyə 
diaspor təşkilatlarının ulu öndərimiz 

Heydər Əliyevin “Bir millət, iki dövlət” 
məfkurəsi ilə fəaliyyəti zamanın 
tələbədir. Möhtərəm Prezidentimiz 
İlham Əliyev getdikcə susqunlaşan 
və ermənipərəst mövqe göstərən 
beynəlxalq təşkilatların, erməni 
lobbisi və diaspor təşkilatlarının 
güclü olduğu dövlətlərdə məhz bu iki 
qardaş ölkənin diaspor təşkilatlarının 
birliyinin siyasi əhəmiyyətini nəzərə 
alaraq, 2007-ci il martın 9-da Ba-
kıda Azərbaycan və Türk diaspor 
təşkilatları rəhbərlərinin birinci forumu 
keçirildi. Bu forumun keçirilməsi 
xaricdə yaşayan digər türk xalqlarının 
diasporları arasında əlaqələrin yaran-
masına və inkişafına da öz mühüm 
töhfəsini vermiş oldu. Bu tarixi forum-
da hər iki dövlətin prezidentləri iştirak 
etmişdilər. Forumda çıxış edən dövlət 
başçımız 2007-ci ildə uzaqgörənliklə 
“Bir millətin iki diasporu ola bilməz” –  
deyə səsləndirdiyi və dillər əzbəri 
olan bu fikirlərinin bugünkü günü-
müzün ən vacib çağırışı olduğunu 
göstərir. 

Fəxrlə qeyd etmək lazımdır ki, 
14 il öncə keçirilmiş həmin forumun 
nəticəsi idi ki, istər Azərbaycan, 
istərsə də Türkiyə diaspor 
təşkilatlarının, eləcə də onların 44 
günlük Vətən müharibəsi dövründə 
birgə fəaliyyətilə erməni diasporunun 
və lobbisinin ölkələrimizə və dövlət 
başçılarımıza qarşı böhtan dolu 
kampaniyalarının ifşa olunmasında 
əvəzsiz işlər gördüklərinin şahidi 
olduq. İnanırıq ki, 15 iyun  2021-ci ildə 
Azərbaycanın mədəniyyət paytaxtı 
Şuşa şəhərində Türkiyənin Cüm-
hürbaşqanı cənab Rəcəb Tayyib 
Ərdoğan və möhtərəm Prezidentimiz 
İlham Əliyev tərəfindən müttəfiqlik 
haqqında Şuşa Bəyannaməsinin 
imzalanması iki qardaş ölkənin 
diaspor təşkilatlarının, eləcə də, 
TDT-yə üzv dövlətlərinin vahid siyasət 
ətrafında fəaliyyət göstərərək, daha 
böyük uğurlar qazanmasına zəmin 
 yaradacaq.

Məlahət İBRAHİMQIZI, 
Milli Məclisin deputatı

Azərbaycan Respublikasının  Prezidenti İlham Əliyev yanvarın 10-da 
Koreya Respublikasının ölkəmizdə yeni təyin olunmuş fövqəladə 
və səlahiyyətli səfiri Li  İn-Yonqun etimadnaməsini qəbul edib. 

Səfir Li İn-Yonq etimadnaməsini Prezident İlham Əliyevə təqdim etdi.

Əlcəzairin “Əl Hərir” portalında  
Şuşa haqqında məqalə yayımlanıb

AZƏRTAC xəbər verir ki, jurnalist Əli Zülfüqaroğlu-
nun müəllifi olduğu “Şuşa Qarabağın azadlığının 
rəmzidir” sərlövhəli yazıda azərbaycanlı jurnalistlərin 
işğaldan azad olunmuş Şuşa şəhərinə səfəri ilə bağlı 
təəssüratlar yer alıb.

Müəllif qeyd edib ki, 30 il əvvəl Ermənistan silahlı qüvvələri 
tərəfindən bu qədim Azərbaycan şəhərinin zəbt edilməsi hər 
bir vətəndaşın ürəyində sızlayan bir yara olub və Müzəffər 
Ali Baş Komandan İlham Əliyevin 2020-ci il noyabrın 8-də 
mədəniyyət paytaxtımızın işğaldan azad olunmasını bəyan 
etməsi insanlara xoşbəxtlik bəxş edib.

Fotoşəkillərlə birlikdə məqalədə Şuşa qalası ilə bağlı 
təəssüratları yer alıb, həmçinin ermənilərin İslam mədəniyyəti 
abidələrini dağıtmasından bəhs edilib.

USER 2
Машинописный текст

USER 2
Машинописный текст

USER 2
Машинописный текст
Xalq qəzeti .- 2022.- 11 yanvar.- S.2.

USER 2
Машинописный текст




